
Аннотация. Мақолада ЎзР ФА Ўзбек тили, адабиѐти ва фольклори институти профессори, 

ўзбек болалар адабиѐтшунослигиининг етук олими Р.Баракаевнинг илмий фаолияти, тадқиқотчилик 

йўналишлари,  устоз-шогирдлик мактаби, дарслик ва рисолалари ҳақида мухтасар фикр юритилган.  

Олимнинг ХХ аср ва истиқлол даври ўзбек болалар шеърияти такомил хусусиятларининг илмий-

назарий жиҳатдан ўзига хос белгиларини кўрсатиб бергани, айниқса, Дилшод Ражаб, Абдураҳмон 

Акбар сингари шоирлар ижодининг ўзбек болалар шеърияти такомилидаги ўрни ва ролини 

кўрсатишга эришгани айрим мисоллар билан далилланган. 

Калит сўзлар: тасвир, бадиий, руҳият, туйғу, ҳажвий-юмористик, саргузашт-фантастик, 

фольклор, сюжет, достон, алифбо-шеър, юмор. 

 

ИСКУСНЫЙ ИССЛЕДОВАТЕЛЬ ДЕТСКОЙ ЛИТЕРАТУРЫ 

 

Аннотация. В статье кратко рассмотрена научная деятельность, научные направления, 

педагогическое училище, учебники и брошюры Р. Баракаева, профессора Института узбекского 

языка, литературы и фольклора РАН, зрелого знатока узбекского языка и детской литературы. На 

некоторых примерах доказано, что учѐный показал научно-теоретические особенности развития 

узбекской детской поэзии в ХХ веке и периоде независимости, особенно то, что ему удалось 

показать место и роль таких поэтов, как Дильшад Раджаб и Абдурахман Акбар в развитии 

узбекской детской поэзии. 

Ключевые слова: образный, художественный, психологический, эмоциональный, комически-

юмористический, приключенчески-фантастический, фольклорный, сюжетный, эпос, азбука-поэзия, 

юмор. 

 

EXPERIENCED CHILDREN'S LITERATURE RESEARCHER 

 

Abstract. In the article, the professor of the Institute of Uzbek Language, Literature and Folklore of 

the Academy of Sciences of the Republic of Uzbekistan R. Barakaev, a mature scholar of Uzbek children's 

literature, gives a brief opinion about the scientific activity, research directions, school of mentor-

apprenticeship, textbooks and pamphlets. It is proved by some examples that the scientist showed the 

scientific and theoretical characteristics of the development of Uzbek children's poetry in the 20th century 

and the period of independence, especially that he managed to show the place and role of poets like Dilshad 

Rajab and Abdurahman Akbar in the development of Uzbek children's poetry. 

Keywords: figurative, artistic, psychological, emotional, comic-humorous, adventure fantastic, 

folklore, plot, epic, ABC-poetry, humor 

 

Кириш. Ўзбек адабиѐтшунослиги мустақиллик йилларида қайтадан барқ уриб ўсаѐтган 

дарахтга қиѐсланса, болалар адабиѐтшунослигини унинг бақувват бир танаси дейиш мумкин. 

Истиқлолнинг дастлабки ўн йиллигидаѐқ мамлакатимиз тараққиѐти учун  ғоят муҳим аҳамиятга эга 

бўлган болалар адабиѐтини ривожлантиришга алоҳида эътибор бериш, мустақил фикрлайдиган 

шахсларнинг шаклланиши, ҳар қандай китобхонлик, мутолаа маданияти ҳам аввало болаликдан 

бошланиши таъкидланган эди. Чиндан ҳам умумадабиѐт олдига қўйилган муҳим вазифалар унинг 

таркибий ва ажралмас қисми, ҳатто айтиш мумкинки, бошланмаси болалар адабиѐти учун янада 

муҳим.  

mailto:d.z.rajabov@buxdu.uz
mailto:flowergamilova@gmail.com

Шу маънода, ўзбек болалар адабиѐти тарихи ва муаммолари истиқлолнинг дастлабки 

йиллариданоқ янгича қарашлар асосида ўрганила бошлангани, унинг мавзу-мундарижаси, ғоявий-

бадиий ифодаси, болалар оламининг руҳияти талқини таҳлилига муносабат зарурлиги асослаб 

берилгани ҳар жиҳатдан эътирофга сазовор. Муҳими, О.Сафаров, С.Матчонов, Қ.Қаҳрамонов 

бошчилигидаги катта карвон сафида ўзбек маърифатпарварлик адабиѐти, адабий алоқалар ва 

таржимашунослик, хусусан, ўзбек болалар адабиѐти йўналишларида 10 дан ортиқ монография ва 

рисолалар, 300 га яқин илмий ва илмий-оммабоп мақолалари, 60 дан ортиқ республика ва 20 дан 

ортиқ хорижий анжуманларда илмий маърузалар билан иштирок этиб келаѐтган профессор 

Р.Баракаевнинг алоҳида ўрни борлигидир. 

Олим ҳали мустақиллик арафасидаѐқ ўзбек болалар адабиѐтига янги нигоҳ билан қарашни 

бошлаб  берди десак янглишмаймиз. Айниқса, болалар адабиѐтшунослиги учун Навоий асарларининг 

таҳлили, табдили янги воқелик бўлганидан, мумтоз адибларнинг асарларидан ―Боболардан 

болаларга‖ (1988) тўпламини, Убайд Зоконийнинг ―Мушук ила сичқон қиссаси‖ (1988), Ҳамза 

Ҳакимзоданинг  ―Ақл чироғи‖ (1989) кабиларни нашрга тайѐрлаган эди.  

Мустақиллик арафасида мумтоз болалар китобхонлиги намуналари, яъни Октябрь 

тўнтаришигача бўлган давр ижодкорларнинг асарлари, жадид маърифатпарварларининг 

дарсликларига киритилган жуда кўп ҳикоятлар, форс ѐки рус тилидан қилинган таржималар 

ўрганилмай келаѐтган эди. Олим ана шу таржималарни қиѐсий ўрганиш, дарсликлардаги таржима 

асарларни эса аслият билан солиштириш орқали қиѐсий адабиѐтшунослик ва таржимашунослик 

бўйича ҳам изчил тадқиқотлар олиб борганини англаш мумкин.  

Муҳими, болаларга мўлжаллаб ѐзилган бу адабий эртаклар XIX аср охирларидан бошлаб 

ўзбекчага таржима қилиниб келиши ўзбек болалар адабиѐтининг шаклланишида ҳам муҳим аҳамият 

касб этгани, бу таржималар туфайли ўзбек адабиѐтида ҳам адабий эртаклар мустақил жанр сифатида 

пайдо бўлиб, уларни ўрганиш ҳам кенг тус олгани асосланади.  

Асосий қисм. Шундан кейин Р.Баракаевнинг ―Жонажоним, шеърият‖ (1997), ―Ўзбек болалар 

адабиѐти ва Абдулла Авлоний ижоди‖ (2004), ҳаммуаллифликда чоп этилган ―Турсунбой Адашбоев 

феноменига бир назар‖ (2014; қайта нашр: 2017);  ―Бадиий тасвир маҳорати‖ (2021) сингари 

монографиялари илм аҳли – адабиѐт муҳибларига манзур бўлди. Ҳатто ―Жонажоним, шеърият‖ 

китоби ЎзР давлат Матбуот қўмитасининг ―Болалар учун ѐзилган энг яхши асарлар‖ танлови ғолиби 

ҳам бўлди. О.Сафаров ҳамда Б.Жамилова билан ҳамкорликда тайѐрланган ―Болалар адабиѐти‖ 

дарслиги (2019; қайта нашрлар: 2021; 2022) бир неча йилдирки, олий ўқув юртларида дарслик 

сифатида ўқитиб келинаѐтган бўлса, Р.Баракаев томонидан сўнгсўз ва луғатлар билан нашрга 

тайѐрланган Абдулла Авлоний қаламига мансуб ―Мухтасар тарихи анбиѐ ва тарихи ислом‖ асари 

―Абдулла Авлоний ҳаѐт ва ижоди‖ модулини талаба-ѐшларга ўргатишда қўшимча манба сифатида 

фойдаланилмоқда.  

ХХ аср ўзбек болалар адабиѐти ўзига хос салмоққа эга ва унинг янги  тарихи ҳам эътирофга 

лойиқ. Болалар адабиѐтшунослигининг фидойиси Раҳматулла Баракаевнинг Ғ.Ғулом, Қ.Муҳаммадий, 

З.Диѐр, П.Мўмин, С.Барноев, Т.Адашбоев, А.Обиджон, М.Аъзам сингари болалар шоирларининг 

ҳаѐти ва ижоди, бадиий олами таҳлилига бағишланган адабий портрет ҳамда мақолалари бу фикрни 

тўла асослайди. 

Адабиѐт ҳар бир авлод тафаккурига янгича ифор бера олиши билан ҳам абадиятга хизмат 

қилади. Айтайлик, Қуддус Муҳаммадий ХХ аср  ўзбек болалар шеъриятини  мавзу - мундарижа 

ҳамда жанрий хилма-хиллик билан бойитган шоир. Унинг ижоди ўтган асрнинг 30-йилларидан, то 

янги аср бўсағасига қадар кенг қамровли шакл ва тамойил касб этди. Ўтган давр мобайнида шоир 

шеърларини боғча боласидан тортиб, мактабни тамомлаѐттган ўспиринларгача бирдек, севиб ўқиди, 

қўшиқ қилиб куйлади. Қ.Муҳаммадийнинг алоҳида чоп этилган шеърий тўпламлари, эртак-

достонларидан ташқари, биргина мактаб дарсликларига киритилган асарларининг ўзиѐқ, унинг 

болалар учун бардавом шеърлар ѐзганидан далолат беради. Шоир шеърлари мустақиллик 

болаларининг ҳам ардоқли асари. Шунга яраша, ижодкор бадиий оламининг талқини ўзининг янги 

қирралари билан тўлишиб бориши бугуннинг эҳтиѐжи.  

Ҳақиқатан, болалик мўъжизаларга бой, бу ажойиботларни ѐзиш, бадиий акс эттириш қалби 

булоқ сувидай покиза, кўклам гиѐҳларидай суюмли инсонларга насиб этишини рад этиб бўлмайди. 

Ана шу ―ғаройиб салтанат‖ пойдеворига бир аср илгари А.Авлоний, Ҳ.Ҳ.Ниѐзий, Беҳбудий ва Фитрат 

ғишт қўйган бўлса, С.Айний ва Элбеклар, Ҳ.Олимжон, Ғ.Ғулом, Қ.Муҳаммадий, С.Жўра каби устоз 

санъаткорлар ўз асарлари билан мустаҳкам устун бўлолган; ўзбек адабиѐтининг етук яловбардорлари  

болалар ва ўсмирларга бағишланган шеърлари ҳамда романлари билан унинг юксалишига сабаб 

бўлишган. Натижада, ХХ аср ўзбек болалар адабиѐти ўз салафларига эга бўлди. Чиндан ҳам 

Ҳошимжону Акромжон, Орифжон ва Зафар, ѐки Аламазону Мешполвонлар ѐрқин, типик 

характерлардир. Уларни истаган маҳалла, гузар, шаҳару қишлоқда учратиш мумкин. Айни пайтда бу 

қаҳрамонлар одоб ва тарбиясига кўра, соддадил ва тиришқоқлиги, ўқиш ва ўрганишга, кашфиѐтлар 

яратишга иштиѐқмандлиги, ниҳоят, қалби эзгуликка лиммо-лим тўлалиги билан  жаҳондаги 

тенгдошларига ўрнак бўла олиши аѐн. Болалар адабиѐтшуноси ана шу жиҳатларнинг барчасини ва 

умуман, ўзбек болалар адабиѐтининг тадрижий тараққиѐти, жанрий такомили, мавзуси, қаҳрамонлар 

характери ҳам  ѐш авлод тафаккурига монанд янгиланиб боришини ўз тадқиқотларида асослаб 

келмоқда.  

Мустақилликнинг сўнгги ўн йилликларида болалар адабиѐтининг бадиий жиҳатдан юксак 

намуналарига кенг эътибор қаратилиши, янги аср кичкинтойларининг қизиқишлари, руҳий, маънавий 

олами, уларнинг ижтимоий ҳаѐтга муносабати масалалари акс этган асарлар таҳлили орқали 

ўқувчиларда ахлоқий-маърифий, ижтимоий-сиѐсий тарбияни шакллантиришга аҳамият берилаѐтгани 

ҳам эҳтиѐж зарурати ҳисобланади. Ҳозирги адабий жараѐнда болалар асарларининг жаҳон болалар 

адабиѐти билан бўйлашаѐтган қирраларини очиб беришга қизиқиш ортаѐтгани ҳам шу маънода 

эътирофли. Янги давр болалар адабиѐтида поэтик тафаккур эврилишларини оҳорли фикрларда, услуб 

ва йўналишларда бошлаб берган  С.Барноев, Э.Маликов;  кичкинтойлар ва болалар феъл-атворидаги 

характер хусусиятларнинг ҳажвий-юмористик, саргузашт-фантастик ифодаси  етакчилик қилган 

Х.Тўхтабоев, Анвар Обиджон; болалар ва ўсмирларнинг мураккаб руҳият манзараларининг теран 

аксини кўриш мумкин бўлган   ҳамда табиат ва жамият муаммоларини маънавий-фалсафий жиҳатдан 

кенқамровли акс эттирган М.Аъзам, Анвар Обиджон, Т.Адашбоев ижодига бағишланган тадқиқотлар 

фаоллашаѐтгани, забардаст олимларнинг бу хизматлари чинакам эътирофга лойиқ, албатта. Зотан, 

Раҳматулла Баракаевнинг яратган илмий мактаби ва етук тадқиқотчилик маҳорати шу йўналишда ҳам 

салмоқли натижаларга эга. Аввало устознинг шогирдлари амалга оширган тадқиқотларининг ўзи 

таъкидга лойиқ. Жумладан, учинчи минг йилликнинг ушбу  чорагида олим ўнлаб  шогирдлари билан  

ўзбек болалар адабиѐтининг юқорида таъкидланган назарий муаммолари устида иш олиб борди. 

Айниқса  Б.Ашуровнинг ―Турсунбой Адашбоевнинг поэтик маҳорати‖ (2009),  Д.Холиқованинг 

―Ҳозирги ўзбек шеъриятида фольклор анъаналари ва бадиий маҳорат‖ (2012) мавзуларидаги 

номзодлик ҳамда Д.Тўраеванинг ―Қудрат Ҳикматнинг бадиий маҳорати‖ (2018), З.Маматалимовнинг 

―Анвар Обиджон шеъриятининг бадиий-маърифий хусусиятлари‖ (2021),  Ж.Лутфуллаевнинг ―Ўзбек 

болалар адабиѐти романчилигининг тараққиѐт тамойиллари ва Х.Тўхтабоев ижоди‖ (2022),  

Ш.Мусаеванинг ―ХХ асрнинг охирги чораги ва ХХI асрнинг I чорагида ўзбек болалар насри 

тараққиѐти ва Носир Фозилов ижоди‖ (2023) мавзусидаги (PhD) диссертациялари айни масаладаги 

муҳим натижалар сифатида таъкидга лойиқ. Устознинг шогирдлари билан  республикамиз болалар 

адабиѐтшунослиги ва ижодкорлигига қўшган ана шу улкан ҳиссасининг ўзиѐқ ўз соҳасининг 

билимдони, жонкуяр ва заҳматкашлигини намоѐн эта олади. Қолаверса,  олим болалар асарларини 

типик ва концептуал, ѐзувчи маҳорати, бадиий олами, макон ва замон, адабий тур ва жанр  нуқтаи 

назаридан ўрганиш, яъни жаҳон ва умумадабиѐт ўлчовида таҳлил қилиш эҳтиѐжини асослайди. Айни 

пайтда қаҳрамон характерини ѐритишнинг анъанавий ва модерн усулларига эътиборни қаратади.  

Олим истиқлол даври ўзбек болалар адабиѐтшунослигининг далил қад ростлаши, кўркам бўй-

бастида Р.Баракаев феномени забардаст олимлар қаторида кўзга ташланади. Олим болалар адабиѐти 

йўналишида олиб борилган  долзарб мавзулардаги тадқиқотларга илмий раҳбарлик қилиш билан 

бирга, билимдон ва талабчан адабиѐтшунос сифатида қатор таҳлилий-тадқиқий рисолаларни илмий 

жамоатчиликка тақдим этди. 

Р.Баракаевнинг болалар адабиѐтини синчков кузатувчиси сифатида кичкинтойлар 

шеъриятидаги шаклий, услубий изланишларга диққатини қаратгани бежиз эмас. Абдураҳмон Акбар 

ижодига мансуб ―Шоир дадам ҳақида шеърий ҳикоялар‖ деб номланган туркуми шу маънода алоҳида 

эътиборга сазовор бўлган. «Армон уясимиш дадамнинг қалби. Дадамнинг қалбида кулармиш севинч. 

Дадамнинг қалбида уммон бор эмиш. Бор эмиш дадамнинг қалбида илинж. Ёзган уч-тўрт шеъри 

дадам қалбининг топган қувончию озори эмиш. Дадамнинг юраги дунѐ кўрмаган сонсиз фикрларнинг 

мозори эмиш...‖  

Р.Баракаев, аввало, бундай ҳикоялаш услубини мумтоз адабиѐтимиздаги сажъ (қофияли наср) 

билан қиѐслайди. ―Ички қофияланишга уйғун бўлган сўз такрорлари, – деб ѐзади у, – ушбу туркумга 

мансуб шеърий ҳикояларнинг шаклан ва мазмунан мукаммаллигини таъминлайди. Бундай тасвир 

услубини аслида шеърий шаклга сиғмаган фикрлар уммони деб ҳам аташ мумкин‖. Олим 

шоирнинг―Дадамнинг фикри‖, ―Ари‖, ―Супача‖, ―Дадамнинг ҳазили‖  каби ижод намуналарини ҳам 

―шеърий ҳикоя‖ тарзида тавсифлаб,  ―мағзи тўқ фикр сажъ йўсинида ҳикоя қилинган ва улар ҳам ѐш 

китобхон қалбида бадииятга ошнолик ҳиссини уйғотишга хизмат қилади‖, – деган хулосага келади. 

Рост, мазкур йўналишдаги шеърлар кейинчалик яратилган кўплаб тадқиқотларга манба бўлиб 

хизмат қилмоқда. Аммо, такрорлаш жоизки, илк қадам кўп жиҳатдан асосий манба бўлиб хизмат 

қилади. шунга кўра, рисолада Абдураҳмон Акбарнинг болалар адабиѐтимиз учун янги ҳодиса 

ҳисобланган рақамли ва сонли  шеърларининг таҳлили эътиборга сазовор. 

Ҳа, ҳамма гап ўқувчининг ана шу янгиликка муносабатида. Буни эса даставвал нуктадон олим 

илғайди. Чунки ―икки энлик‖иборасидаги ―икки‖ сўзини рақам билан ѐзиб, ўзгача ифода, 

ғайритабиий шакл яратишга эришган шоирнинг инкишофидан боланинг ўзига хос завқ туя олгани, 

ҳарф ва рақамдан ташкил топган янгича ифодалар завқовар аҳамиятга эгалигини англата олиш 

адабиѐтшунослик учун муҳим.  

Р.Баракаевнинг илмий фаолиятида алоҳида болалар шоирларининг бадиий олами, ижоди 

монографик ўрганиш ҳам етакчилик қилади. Олим Т.Адашбоев, Анвар Обиджон бадиий оламини 

шогирдларига диссертацион мавзу қилиб бериш, ҳаммуаллифликда мақола ва рисолалар чоп этиш 

орқали тадқиқ этган бўлса, Абдураҳмон Акбар, Дилшод Ражаб  шеърлари бўйича алоҳида рисолалар 

яратган. Айниқса, Дилшод Ражаб ижодига бағишланган ―Бадиий тасвир маҳорати‖ рисоласида ўзбек 

болалар шеъриятида юзага келган кейинги поэтик янгиланишлар, шаклий ва услубий изланишлар 

умумлаштирилган.[1]  

Р.Баракаев Дилшод Ражаб  шеърлари таҳлилида ўзига хос йўлдан боради: кўпчилик 

эътиборидан фориғ бўлган қирраларга диққатини қаратади. Айтайлик, шоирнинг ―Ўзбек‖ ва 

―Отамнинг боғи‖ шеърида қўлланган  бадиий санъатлар орқали ѐш қаҳрамоннинг ўзлиги, халқи ва 

отаси яратган боғнинг афсонавий Эрам боғига қиѐслаб ғурурланиши  чиндан янги воқелик. Ёки, 

шоирнинг шаклий ўхшашлик асосида манзара яратиши ―Танбеҳ‖ шеъри орқали асосланган, ―Хас-

хашак тўплашда ишлатиладиган Хаскашни биров ушлаб турмаса, ерга йиқилиб тушади, – изоҳлайди 

олим. – Ижодкор ана шу табиий ҳолатдан жонли манзара яратган (Дарров чўзилиб олиб Ётганинг не, 

Хашхашак?). Белкуракни эса, ерга санчиб қўйсангиз, хоҳлаганча тикка тураверади (шоир айтмоқчи, 

чарчаш нималигини билмайди). Ушбу ташқи кўриниш – ҳолат ижодкорнинг ўзига хос манзара 

яратишига сабаб бўлган‖. Чиндан ҳам шеърнинг сўнгги сатри тикка турган белкуракнинг ҳарфлардан 

ясалган суврати шу тасвирни реаллаштиради.  

Олимнинг тадқиқиот усулига хос муҳим жиҳат унинг ҳар бир назарий  масалани ўрганишда 

тарихий-адабий жиҳатдан  кенгқамровли ѐндашишидир. Дилшод Ражаб нинг алифбо-шеърлари 

таҳлили жараѐнида Р.Баракаев бу жанр тарихига ҳам эътибор қаратади. Бу жанр тараққиѐти ҳам 

аввало янги алифбо қабул қилинишига бевосита алоқадорлигини таъкидлаб, Султон Жўранинг 

―Ҳарфлар паради‖ алифбо-шеъри ХХ асрнинг 30-йилларида лотин ѐзувидан кирилл алифбосига ўтиш 

даври маҳсули экани, Т.Адашбоевнинг ―Топишмоқли алифбе‖, Дилшод Ражабнинг ―Алифбо: ўқи, 

ѐдла, ѐз, бўя, болажон‖, К.Турдиеванинг ―Алифбо оламига қувноқ саѐҳат‖ сингари китобчалари эса 

ХХ асрнинг 90-йилларида лотин ѐзувига асосланган ўзбек имлосига ўтиш даврида юзага келгани 

кабилар соҳа тадқиқотчилари учун ҳам зарур манба ҳисобланади.  Олим бу маълумотларни шунчаки 

санаб ўтмайди, албатта. Дилшод Ражаб  яратган алифбо-шеърларнинг ўзига хослигини кўрсатиш 

учун уларни қиѐсий таҳлил қилади. Дилшод Ражаб  ―Алифбо‖сидаги ҳарфларга бағишланган 

шеърлар воқеабандлиги, тасвир изчиллиги билан ажралиб туришига эътибор қаратади: 

Чигиртка зўр чолғувчи, 

Чалар куй чарчамасдан. 

Чирилдоқлар жўр бўлиб 

Чириллар ҳар тарафдан. 

Чир айланиб ўйнайди 

Чиройли капалаклар, 

Чапак чалиб қувнайди 

Чамандаги чечаклар.  

Шоир яратган  ана шу саҳна ўйини кичкинтойлар учун завқовар бўлишдан ташқари  ―Ч‖ 

ҳарфига алоқадор сўз бойлигини ўндан ортиқ сўз билан бойитиш олим эътирофи учун асос бўлган. 

Шу каби шоирнинг табиат мавзусидаги оҳорли ташбеҳлари ҳам олимнинг таҳлилларида намоѐн 

бўлади. 

―Болалар адабиѐти, – деб ѐзган эди Н.Фозилов, – нозик адабиѐт. Болалар адабиѐти биз билган 

катталар адабиѐтининг боши...  Болалар ѐзувчилари ўз асарлари билан катта адабиѐтга бошловчи 

дарғалар. Бу адабиѐт – ҳурматталаб адабиѐт, эъзозталаб адабиѐт... Боланинг кўнгли ҳам шундай. Уни 

синдириб бўлмайди. Унга ҳамиша эътибор даркор. Шундагина унинг кўнгли тўлиб ўсади. У – 

меҳрталаб. Шундагина у муҳаббатингиз мевасига айланади, изингизни босади‖.  

Хулоса. Р.Баракаев истиқлолдан илгари ва истиқлол даври ўзбек болалар адабиѐтини  изчил 

ўрганиш оқибатида ―Ўзбек болалар адабиѐти истиқлол даврида нималарга эришди?‖ деган саволга 

асосли жавоб топади: болалар адабиѐтимиз ўз табиий ўзанларига қайта бошлагани, мактаб 

дастурларига ―Одобнома‖ фани киритилиши, янги дарслик ва ўқув қўлланмалардан Кайковуснинг 

―Қобуснома‖, Шайх Саъдийнинг ―Гулистон‖ ва ―Бўстон‖, Навоийнинг ―Ҳайрат ул-аброр‖, Хожанинг 

―Мифтоҳ ул-адл‖ ва ―Гулзор‖, Авлонийнинг ―Туркий Гулистон ѐхуд Ахлоқ‖ асарларидан олинган 

парчалар мустаҳкам ўрин эгаллаши олимнинг ҳақли эътирофига сабаб бўлади. Бундан ташқари, янги 

дарслик ва ўқув қўлланмаларини тузишда бугунги болалар адабиѐтимизнинг етакчи намояндалари 

асарларига алоҳида эътибор берилаѐтгани, халқимизнинг кўп минг йиллик маънавий, адабий, диний 

қадриятларини қайта идрок этила бошлагани кабилар  ҳақиқатан янги давр, янги адабиѐт маҳсулидир. 

Бу эса ўз навбатида Раҳматулла Баракаев ва у сингари  фидойи олимларнинг саъй-ҳаракатлари, кўриб 

ўтилган илмий-танқидий, таҳлий, тарихий-адабий манбаларни ўрганиб, қайта жон ато этгани, 

навқирон авлодлар учун тирилтириб берганлиги шарофатидир.  Зотан, Р.Баракаевнинг ўзи ҳам олий 

ўқув юртларида ўқитиладиган , 2019, 2021, 2022 йилларда марказий нашрларда чоп этилган ―Болалар 

адабиѐти‖ дарслигининг муаллифларидан биридир.  

Етмиш ѐшни қаршилаѐтган Раҳматулла Баракаев айни кучга тўлган, шогирдларга устозлик 

қилиш, болалар адабиѐтшунослигидаги янги, ечимини кутаѐтган мавзулар, муаммолар тадқиқига 

бағишланган сермаҳсул ижоди билан кўпчиликка ибрат ва ўрнак бўлаѐтир. 

Abstract. This article delves into Ted Hughes' "The Thought-Fox," exploring its rich symbolism and 

metaphorical landscape. Hughes employs the fox as a symbol for the poet's creative imagination, unraveling 

the mysterious and transformative nature of the artistic process. The analysis encompasses the symbolism of 

the forest, pen, page, clock, night, and eyes, providing a nuanced understanding of the poet's journey from 

emptiness to creation. The article invites readers to reflect on the parallel between the poet's experience and 

their own moments of inspiration, celebrating the unpredictable beauty of creativity and the delicate balance 

between capturing wild thoughts and giving them structured form. Hughes' poem becomes a profound 

exploration of the intricate dance between the mind and the act of creation, offering readers a vivid image of 

the artist's journey in bringing inner worlds to life. 

Keywords: symbolism, metaphorical landscape , creative imagination ,vivid image, inner world, 

transformative,  understanding ,reflection  ,parallel ,inspiration. 

 

ПОГРУЖЕНИЕ В СМЫСЛ: ТЩАТЕЛЬНОЕ ИССЛЕДОВАНИЕ КНИГИ ТЕДА ХЬЮЗА 

«МЫСЛЯЩИЙ ЛИС»  

 

Аннотация. Эта статья углубляется в произведение Теда Хьюза «Мыслящий Лис», исследуя 

его богатый символизм и метафорический ландшафт. Хьюз использует лису как символ творческого 

воображения поэта, раскрывая загадочную и преобразующую природу художественного процесса. 

Анализ охватывает символику леса, пера, страницы, часов, ночи и глаз, обеспечивая тонкое 

понимание пути поэта от пустоты к творению. Статья предлагает читателям задуматься о 

параллелях между опытом поэта и моментами их собственного вдохновения, прославляя 

непредсказуемую красоту творчества и тонкий баланс между улавливанием диких мыслей и 

приданием им структурированной формы. Стихотворение Хьюза становится глубоким 

исследованием сложного танца между разумом и актом творения, предлагая читателям яркий 

образ пути художника по воплощению внутренних миров в жизнь. 

Ключевые слова: символизм, метафорический пейзаж, творческое воображение, яркий образ, 

внутренний мир, преобразующий,  понимание, отражение, параллель, вдохновение. 

 

MA‟NOGA SHO„NG„ISH: TED XYUZNING “FIKR-TULKI” NI CHUQUR O„RGANISH 

 

Annotatsiya. Ushbu maqola Ted Xyuzning "Fikr-tulki" asarini tahlil qilib, uning boy ramziyligi va 

metaforik landshaftini o‗rganadi. Xyuz tulkidan shoirning ijodiy tasavvurining timsoli sifatida foydalanadi, 

badiiy jarayonning sirli va o‗zgaruvchan tabiatini ochadi. Tahlil o‗rmon, qalam, varaq, soat, tun va ko‗z 

timsolini qamrab olgan bo‗lib, shoirning bo‗shliqdan ijod sari bosib o‗tgan yo‗li haqida nozik tushuncha 

beradi. Maqola o‗quvchilarni shoirning tajribasi va o‗zlarining ilhomlanish lahzalari o‗rtasidagi parallellik, 

ijodning oldindan aytib bo‗lmaydigan go‗zalligini va vahshiy fikrlarni qamrab olish va ularga tizimli shakl 

berish o‗rtasidagi nozik muvozanat haqida fikr yuritishga taklif qiladi. Xyuzning she'ri ong va ijod akti 

o‗rtasidagi murakkab raqsning chuqur izlanishlariga aylanib, o‗quvchilarga rassomning ichki olamlarni 

jonlantirish yo‗lidagi sayohatining yorqin tasvirini taqdim etadi. 

Kalit so‘zlar: ramziylik, metaforik landshaft, ijodiy tasavvur, jonli tasvir, ichki dunyo, o‗zgartiruvchi,  

tushunish, aks ettirish, parallel, ilhom. 

 

Introduction. Ted Hughes has emerged a major English poet during the last thirty years. He was 

an English poet and children`s writer. Critics routinely rank his as one of the best poets of his generation. 

Hughes was British poet Laureate from 1984. Hughes earlier poetic work is rooted in nature and in 

